
VENDIM
Nr.11, daté 17.5.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamugo Anétar i “ “
Fehmi Abdiu Anétar i “ “
Kristofor Pegi Anétar i “ “
Vijollca Mecaj Anétare e “ “
Xhezair Zaganjori Anétar i “ “
Petrit Pllogi Anétar i “ “
Kujtim Puto Anétar i “ “

me sekretare Arbenka Lalica, né datat 01.11.2005, 21.11.2005 dhe 06.12.2005, mori né
shqyrtim né seancé gjygésore me dyer té hapura ¢éshtjen me nr.45/4 Akti qé i pérket:

KERKUES:SHPK “CIPA” né likujdim e sipér, pérfagésuar nga likujdatori Berti Pashko, si
dhe avokate Flonia Tashko (Borigi), me prokuré.

SUBJEKTE TE INTERESUARA:

1. SHPK “GEMINI”, pérfagésuar nga avokate Liljana Ruli, me prokurg.

2. SHPK “INERTE TAPIZE”, né mungesg.

3. FREDDIO DOMENICO, pérfagésuar nga avokat Kujtim Lloha, me prokuré.

4. NERI LORENXO, né mungesé.

OBJEKTI: Shfugizimi si antikushtetues i vendimeve nr.404 Akti, daté 25.07.2003 té Gjykatés
sé Rrethit Gjygésor Krujé, nr.170, daté 09.12.2003 té Gjykatés sé Apelit Tirané dhe nr.1587, daté
27.07.2004 té Kolegjit Civil té Gjykatés sé Larté (dhoma e késhillimit).

Kérkuesi, duke pretenduar se gjykatat kané zhvilluar proces jo té rregullt ligjor, ka parashtruar
kéto shkaqge pér shfugizimin e vendimeve té mésipérme:

- Gjykatat nuk kané thirrur né gjykim likuidatorin e shogérisé “CIPA” sh.p.k., si pérfagésues
legjitim té késaj shoqgérie, por kané thirrur ish-administratorét e saj gé nuk ishin mé pérfagésues té
shogeérisé.

- Gjykatat kané cenuar parimin e barazisé dhe té kontradiktoritetit né gjykim si pérsa i pérket
mosthirrjes sé pérfagésuesit té ligjshém (likuidatorit), ashtu edhe pérsa i pérket marrjes e vlerésimit té
provave, sepse té thirrurit si pérfagésues nuk kishin interes t’i paragesnin ato.

- Gjykata e apelit nuk ka pranuar ankimin e “Inerte Tapizé” si ortake themeluese e sh.p.k.
“CIPA”.

- Kolegji Civil i Gjykatés sé Larté (dhoma e késhillimit) ka vendosur mospranimin e rekursit,
megjithése né té ishin ngritur probleme gé kishin té& bénin me zbatimin e ligjit procedural e material,
ku ndér mé kryesoret ishte zhvillimi i gjykimit né mungesé té pérfagésuesit ligjor.

Pérfagésuesi i Freddio Domenico dhe pérfagésuesja e “Gemini” sh.p.k., kané paraqgitur kéto
shkage pér mospranimin e kérkesés:

- Kérkuesi nuk ka béré pérpjekjet pér t’i shterrur té gjitha mjetet juridike pér mbrojtjen e té
drejtave té tij né kuptim té nenit 131/f té Kushtetutés.

- Vendimi qé kérkohet té deklarohet antikushtetues, éshté vendim i ndérmjetém dhe nuk mund
té shgyrtohet nga Gjykata Kushtetuese.

- Kérkuesit i ka mbaruar mandati si likuidator i shogérisé para gjykimit té ¢éshtjes dhe nuk
mund té pérfagésonte shogériné né asnjé instancé gjygésore.

- Nuk ka shoqéri “Inerte Tapizé” si shogéri mé vete, sepse ortakét e saj i kané shitur kuotat e
tyre katér ortakéve té sh.p.k. “CIPA” dhe i kané dhéné tagrin e pérfagésimit administratorit Freddio
Domenico.

GJYKATA KUSHTETUESE,

pasi dégjoi relatorin e c¢éshtjes Kujtim Puto, kérkuesin gé kérkoi pranimin e kérkesés,
pérfagésuesin e ish-administratorit Freddio Domenico, avokatin Kujtim Lloha dhe pérfagésuesen e
subjektit té interesuar sh.p.k. “Gemini”, avokaten Liljana Ruli, gé& kérkuan rrézimin e kérkesés, si dhe
bisedoi ¢éshtjen né térési;

VEREN:

Gjykata e Rrethit Gjygésor Krujé me vendimin nr.320, daté 01.11.1999, gé ka marré formé té
preré, ka vendosur deklarimin e pavlefshém té Shoqérisé “CIPA” sh.p.k. g& nga momenti i krijimit té
saj, kthimin né gjendjen e méparshme, si dhe cilésimin e “CIPA” sh.p.k., si shogéri né likuidim e
sipér, duke caktuar edhe likuidatorin. Mbi kérkesén e sh.p.k., “Gemini”, Gjykata e Rrethit Gjyqgésor
Krujé, me vendimin nr.404 Akti, daté 25.07.2003, ka vendosur hapjen e procedurave té falimentimit
pér sh.p.k., “CIPA”, duke caktuar si administratoré té falimentimit ish-administratorét e késaj
shogérie.

Gjykata e Apelit Tirané, me vendimin nr.170, daté 09.12.2003, nuk ka pranuar ankimin e
ortakut “Inerte Tapizé” kundér vendimit té gjykatés sé rrethit gjygésor. Kolegji Civil i Gjykatés sé
Larté, me vendimin nr.1587, daté 27.07.2004, nuk ka pranuar rekursin e ortakut t& lartpérmendur,
duke mos e kaluar ¢éshtjen né seancé plenare.

- Gjykata Kushtetuese shqyrtoi, né radhé té paré, pretendimet e pérfagésuesit té ish-
administratorit té shogérisé “CIPA” sh.p.k., dhe pérfagésueses té subjektit té& interesuar, “Gemini”
sh.p.k., sipas té ciléve kjo Gjykaté nuk ka kompetencé té shqyrtojé papajtueshmériné me Kushtetutén
té vendimeve pér hapjen e procedurave té falimentimit, pérderisa ato jané vendime té ndérmjetme dhe
céshtja éshté ende né shqyrtim e sipér.

Gjykata Kushtetuese, né ¢éshtjen né shqyrtim, konstaton se me vendimin nr.404 Akti, daté
25.07.2003, Gjykata e Rrethit Gjygésor Krujé ka vendosur pér probleme té cilat nuk mund té
diskutohen mé né gjykimet e mépasme sh.p.k., si: hapja e procedurés sé falimentimit té shoqgérisé
“CIPA” sh.p.k., caktimi i administratoréve té falimentimit e mbikéqyrésin pérkatés, si dhe urdhérimi i
publikimit té vendimit. Pér kéto probleme ky vendim ka marré formé té preré. Né gjykimet e
métejshme né gjykatén e rrethit gjygésor e né instancat e tjera gjygésore, shgyrtohen problemet e
llogarive gé ortakét kané me té tretét e me njéri-tjetrin, si dhe mbyllja e likuidimit.

Duke interpretuar nenin 131/f t&¢ Kushtetutés pér kompetencén e saj né gjykimin e ¢éshtjeve
konkrete, Gjykata Kushtetuese nuk ka pranuar pér shgyrtim rastet kur gjykimi i c¢éshtjes nuk ka
pérfunduar, por vazhdon, dhe pretendimet pér cenimin e parimeve kushtetuese té procesit mund té
korrigjohen gjaté rigjykimit. Né& rastin né shqyrtim, megenése vendimet, objekt kérkese, kané
vendosur pér probleme gé nuk mund té diskutohen mé né gjykimet e métejshme sepse pér to gjykimi
ka pérfunduar, shqyrtimi i kérkesés pér shfugizimin e kétyre vendimeve hyn né sferén e kompetencave
té saj, parashikuar né nenin 131/f té Kushtetutés.

Pérfagésuesi i ish-administratorit, si dhe ajo e subjektit té interesuar pretendojné gjithashtu se
kérkuesi nuk legjitimohet té véré né lévizje Gjykatén Kushtetuese, sepse nuk i ka shterrur té gjitha
mjetet juridike pér mbrojtjen e té drejtave té tij kushtetuese e ligjore. Sipas tyre, ai nuk ka paragitur
ankim né shkallét mé té larta gjygésore, megjithése ka pasur dijeni pér vendimet gjygésore objekt
kérkese.

Nga zhvillimi i gjykimit, si dhe nga dokumentacioni i ndodhur né dosjen gjygésore, nuk
rezulton gé té jené njoftuar pér gjykimet e ¢éshtjeve sipas rregullave té Kodit t¢ Procedurés Civile
likuidatori Pérparim Kasa, i caktuar nga Gjykata e Rrethit Gjygésor Krujé me vendimin nr.320, daté
01.11.1999, ashtu edhe likuidatori Berti Pashko gé ka zévendésuar té parin sipas vendimit nr.42, daté
18.07.2000 té asaj gjykate. Atyre nuk u éshté komunikuar kérkesépadia dhe vendimet e marra nga
gjykatat, prej té cilave do té krijohej mundésia pér té organizuar mbrojtjen e pér té béré ankim né
instancat mé té larta té sistemit gjygésor. Megénése kéto té drejta té kérkuesit nuk jané respektuar nga
gjykatat, nuk mund té pranohet edhe pretendimi i subjekteve té interesuara se kérkuesit nuk i kané
shterrur té gjitha mjetet juridike pér mbrojtjen e té drejtave té tyre.

Gjykata Kushtetuese e konsideron si té pabazuar edhe pretendimin e pérfagésuesit té subjektit
té interesuar, sipas té cilit nuk duhet té thirrej né kété gjykim kushtetues “Inerte Tapizé”, pasi nuk
éshté shoqéri tregtare, si dhe pretendimin e pérfagésuesit té ish-administratoréve sipas té cilit “Inerte
Tapizé” duhet té pérfagésohet nga ortaku Freddio Domenico.

Gjykata Kushtetuese shqyrton ankesén e likuidatorit, me pretendimet se gjykatat kané
zhvilluar njé proces jo té rregullt ligjor prandaj né gjykimin e ¢éshtjes, duhet té thérriste ndérgjyqésit e
thirrur né ato ¢éshtje. “Inerte Tapizé” jo vetém qé figuron si “palé e interesuar” né gjykimin né apel e
né vendimin e Kolegjit Civil t& Gjykatés sé Larté, por natyra e saj juridike éshté pércaktuar né
vendimet gjygésore gé kané marré formé té preré si “shogéri me bashképronaré”, ku pasuria u takon
bashképronaréve né pjesé. Si rrjedhojé, ajo, éshté legjitimuar si palé né gjykim, por nuk mund té
pérfagésohet nga njé ortak ose administrator pa aktpérfagésimin e shprehur té secilit bashképronar.

- Pérsa i pérket pretendimeve té kérkuesve se gjykatat e sistemit gjygésor kané zhvilluar njé
proces jo té rregullt ligjor né kuptim té nenit 42 té Kushtetutés, rezulton se Gjykata e Rrethit Gjygésor
Krujé, né ¢céshtjen me objekt hapjen e procedurave té falimentimit té shogérisé “CIPA” sh.p.k., nuk e
ka thirrur né gjykim si palé shogériné dhe as ortakét e saj, duke u cenuar té drejtén e mbrojtjes. Lidhur
me thirrjen e praniné e paléve ose pérfagésuesve té tyre né proces, Gjykata Europiane pér té Drejtat e
Njeriut &shté shprehur: “Prania e paléve né njé proces civil ..., éshté njé karakteristiké e réndésishme e
garancive té parashikuara né nenin 6 té Konventés Europiane pér té Drejtat e Njeriut. Né lidhje me
céshtjet civile, gjykata ka vendosur se kjo éshté vecanérisht e réndésishme kur probleme té njé natyre
faktike ose personale jané véné né lojé ...”.!

Gjykata e Apelit Tirané ka thirrur si palé té interesuara shogéring “CIPA” sh.p.k., dhe “Inerte
Tapiz&”, qé figuron si njé prej ortakéve té shogérisé. Megjithaté edhe kjo gjykaté ka cenuar té drejtén e
paléve pér té marré pjesé né njé proces té barabarté ku té kené té drejté té paragesin provat e komentet
rreth tyre sepse thirri né gjykim si pérfagésues té shoqgérisé dy ish-administratorét e saj. Pasi mori
formé té preré vendimi nr.320, daté 01.11.1999, gé e shpalli té pavlefshme shogériné gé nga krijimi e
caktoi likuidatorin, shogéria duhej té pérfagésohej nga likuidatori dhe jo nga ish-administratorét. Ky i
fundit jo vetém ishte pérfagésues i vérteté i shoqgérisé, i caktuar mé paré me vendim té formés sé preré
té gjykatés, por né céshtjen konkrete do té dilte si mbrojtés i interesave té gjithé shogérisé dhe jo i
ortakéve té vecanté té saj. Dy administratorét e thirrur nga gjykata, jo vetém nuk Kishin té drejté ta
pérfagésonin shogéringé “CIPA” sh.p.k., pas dhénies sé vendimit gjyqésor té formés sé preré pér
shpalljen té pavlefshme té shogérisé gé nga momenti i krijimit, por duke gené njékohésisht edhe ortaké
té kreditorit (*Gemini” sh.p.k.), kishin interesa pér pranimin e padisé, gjé gé i hapte rrugé cenimit té
parimit té barazisé sé mjeteve né procesin e paragitjes dhe té interpretimit té provave.

Pérfagésuesi i ish-administratoréve si dhe i subjektit té interesuar, duke mos pranuar cenimin e
procesit té rregullt ligjor nga gjykatat, pretendojé se kéta té fundit, me té drejté, nuk e thirrén
likuidatorin e shoqérisé, sepse atij i kishte mbaruar afati 3-vjecar i parashikuar né nenin 283 té ligjit
“Pér shoqgérité tregtare” dhe si i till&, nuk mund té pérfagésonte né gjyq shogériné.

Afati i mandatit té likuidatorit, duke gené me karakter disiplinor, fillon nga dita kur
pérmbaruesi gjygésor, pér zbatimin e vendimit gjyqgésor, i dorézoi atij dokumentet me inventarin e
shogérisé. Sipas procesverbalit “Mbi veprimet e kryera dhe shpenzimet e béra gjaté ekzekutimit” dhe
vendimit “Pér pushimin e urdhrit té ekzekutimit” t€ zyrés sé pérmbarimit Krujé rezulton se
dokumentacioni i shogérisé me inventarin e pasurisé i jané dorézuar likuidatorit mé daté 07.08.2003,
d.m.th., para gjykimit té céshtjes né Gjykatén e Apelit Tirané. Pérderisa kishte vendime gjygésore té
formés sé preré gé kishin caktuar si administratoré té shogérisé likuidatorét Pérparim Kasa e mé pas
Berti Pashko, gjykata e apelit nuk mund té legjitimonte si pérfagésues té shoqgérisé persona té tjeré kur
vendimet e méparshme nuk ishin shfugizuar. Duke mos respektuar ato vendime dhe madje duke
vepruar né kundérshtim me to, gjykata cenoi parimin kushtetues té fuqisé detyruese té vendimeve té
formés sé preré.

PER KETO ARSYE,
Gjykata Kushtetuese e Republikés sé Shqipérisé, né mbéshtetje té neneve 72 dhe 77 té ligjit
nr.8577, daté 10.02.2000 “Pér organizimin dhe funksionimin e Gjykatés Kushtetuese té¢ Republikés sé

Shqipérisé”, me shumicé votash,

VENDOSI:

! Vendimi “Krombach kundér Francés”, daté 03.02.2001, fq.

- Shfugizimin si antikushtetues té vendimeve nr.404 Akti, daté 27.05.2003 té Gjykatés sé
Rrethit Gjygésor Krujé; nr.170, daté 09.12.2003 té Gjykatés sé Apelit Tirané dhe nr.1587, daté
27.07.2004 té Kolegjit Civil té Gjykatés sé Larté (dhoma e késhillimit).

- Dérgimin e céshtjes pér shqyrtim né Gjykatén e Rrethit Gjygésor Krujé.

- Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

VENDIM
Nr.12, daté 18.5.2006

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Fehmi Abdiu Anétar i “ “
Kristofor Peci Anétar i “ “
Kujtim Puto Anétar i “ “
Vijollca Mecaj Anétare e “ “
Xhezair Zaganjori Anétar i “ “
Petrit Plloci Anétar i “ “
Alfred Karamugo Anétar i “ “

me sekretare Arbenka Lalica, né datat 13.02.2006 dhe 28.02.2006, mori né shgyrtim né seancé
gjyqésore me dyer té hapura ¢éshtjen me nr.50/9 Akti gé i pérket:

KERKUES: ZAMIR BASHLI, pérfagésuar nga avokat Artan Haxhiu, me prokuré.

SUBJEKT | INTERESUAR: RUSTEM HASAJ, pérfagésuar nga avokat Arben Qeleshi, me
prokuré.

OBJEKT]I: Shfugizimi si i papajtueshém me Kushtetutén i vendimeve nr.559, daté 13.04.2004
té Gjykatés sé Rrethit Gjygésor Shkodér, nr.234, daté 17.11.2004 té Gjykatés sé Apelit Shkodér dhe
nr.1159, daté 08.07.2005 té Kolegjit Civil té Gjykatés sé Larté.

Kérkuesi, ka parashtruar kéto shkage pér shfugizimin e vendimeve:

1. Gjykatat kané kryer shkelje té dispozitave procedurale gé kané té béjné me formimin e
trupit gjykues.

2. Paditési Rustem Hasaj nuk legjitimohej né ngritjen e padisé.

3. Gjykata e rrethit dhe ajo e apelit kané vendosur tej objektit té padisé. Ndérsa né padi éshté
kérkuar kthimi i sendit, gjykatat kané vendosur edhe njohjen e pronésisé.

4. Gjykatat nuk kané pasur parasysh se né gjykimin e ¢éshtjes ka “gjé té gjykuar”.

GJYKATA KUSHTETUESE,

pasi dégjoi relatorin e ¢éshtjes Alfred Karamuco, pérfagésuesit e kérkuesit dhe té subjekteit té
interesuar, si dhe bisedoi ¢éshtjen né térési,

VEREN:

Subjekti i interesuar Rustem Hasaj, me anén e procesit té privatizimit té pronés shtetérore
éshté béré pronar i njé trualli né periferi té qytetit t&¢ Shkodrés, me sipérfage prej 10.195 m? si dhe i
disa ndértesave gé ndodheshin aty, vértetuar me aktin e pronésisé nr.1948, daté 16.11.1993.

ME pas, kjo proné ka kaluar né pronési té personave té tjeré, té cilét né vitin 1995 ia kané
shitur kérkuesit Zamir Bashli, regjistruar né regjistrin e pronésisé me nr.1189, daté 08.08.1995,
regjistruar né regjistrin e pronésisé me nr.1070, daté 18.05.1994.

Né néntor 2003, subjekti i interesuar Rustem Hasaj, ka ngritur padi kundrejt kérkuesit Zamir
Bashli pér kthimin e pronés, duke e bazuar kérkimin shprehimisht né nenin 296 té Kodit Civil.

Gjykata e Rrethit Gjygésor Shkodér, me vendimin nr.559, daté 13.04.2004, ka vendosur
njohjen e pronésisé sé subjektit té interesuar mbi objektin dhe kthimin e saj. Ké&té vendim e ka 1éné né
fugi Gjykata e Apelit Shkodér me vendimin e saj nr.234, daté 07.11.2004. Kolegji Civil i Gjykatés sé
Larté, me vendimin nr.1159, daté 08.07.2005, nuk ka pranuar pér shqyrtim rekursin e paragitur nga
kérkuesi.

Gjykata Kushtetuese arrin né pérfundim se vendimet e atakuara jané rrjedhojé e njé procesi té
parregullt gjygésor e si té tilla, ato duhet té shfugizohen.

Gjykimi i ¢éshtjeve nga njé gjykaté e pércaktuar me ligj pérbén njé ndér elementet e procesit
té rregullt ligjor si né kuptim té nenit 42 té Kushtetutés, ashtu dhe té nenit 6 t¢ Konventés Europiane
pér té Drejtat e Njeriut. Né pérputhje me pérmbajtjen dhe frymén e kétyre dokumenteve, “gjykata e
caktuar me ligj” ka té béjé jo vetém me bazén ligjore pér veté ekzistencén e njé gjykate, por edhe me
pérbérjen e trupit gjykues né secilin rast.

Né legjislacionin e brendshém, e vecanérisht né Kodin e Procedurés Civile jané parashikuar
njé séré rregullash, té cilat né térésiné e tyre burojné nga aktet e mésipérme dhe me zbatimin e tyre
sigurojné respektimin e parimit kushtetues té gjykimit t& drejté. Késhtu, né nenet 154 e 154/a té Kodit
té Procedurés Civile, pranimi pér shqyrtim i padisé lidhet me plotésimin e té gjithé treguesve té saj,
pérfshiré dhe vlerén e padisé dhe kjo e fundit determinon né caktimin e pérbérjes té trupit gjykues
(nenet 35 e 65 té Kodit t& Procedurés Civile).

Duke iu referuar ¢éshtjes né shqyrtim, rezulton se né Gjykatén e Rrethit Gjygésor Shkodér
éshté paragitur njé padi pér kthim sendi, pa pércaktuar as vlerén dhe as pérmasat e kétij sendi. Nga
shqyrtimi i dosjes, nuk del té keté ndonjé kérkim nga palét apo ndonjé veprim nga gjykata lidhur me
pércaktimin e vlerés pér efekt té gjykatés kompetente. Konstatohet gjithashtu se gjykata ka
administruar si prova shkresore njé séré dokumentesh ku éshté pasqyruar jo vetém sipérfagja e
objektit, por edhe vlera e tij e tregut né periudha té& ndryshme kohe (7 785 000 leké né kontratén e
datés 29.11.1993 dhe 50 milioné leké me kontratén e datés 08.02.1995). Edhe pse né kéto kushte,
shqyrtimi i ¢éshtjes éshté béré nga njé gjyqtar i vetém.

Kérkuesi, né ankimin drejtuar Gjykatés sé Apelit Shkodér, e ka ngritur kété si shkelje
thelbésore, sepse sipas tij vlera e objekteve ishte mbi 10 milioné leké e pér pasojé céshtja duhej té
shqyrtohej nga tre gjyqtaré. Ndaj njé pretendimi té tillé, gjykata e apelit nuk e ka paré me vend té
veprojé veté, dhe pér mé tepér, pér té rrézuar kété pretendim, né vendimin e saj bén njé arsyetim sa
antiligjor aq edhe alogjik. Né kundérshtim me kérkesat e ligjit, gjykata e apelit arsyeton se palét kané
gené dakord me pérbérjen e trupit gjykues, duke pérjashtuar plotésisht pérgjegjésiné e veté gjykatés né
formimin e trupit gjykues mbi bazén e vlerés sé padisé. Nga ana tjetér, gjykata e apelit shprehet se
palét né aktin e shitblerjes nr.12660/2935, daté 29.11.1993, kané pércaktuar veté vlerén prej 7 785 000
leké. Né kété arsyetim, gjykata e apelit nuk ka parasysh se né kontraté nuk éshté palé kérkuesi,
pérkundrazi, ai éshté palé né kontratén e vitit 1995, ku objekti éshté vlerésuar me 50 000 milion leké,
kontraté e cila ndodhej né dosje.

Né kété arsyetim, gjykata e apelit nuk mban parasysh se né kété kontraté kérkuesi nuk éshté
palé, pérkundrazi, ai éshté palé né kontratén e vitit 1995, ku objekti éshté vlerésuar me 50 000 leké,
kontraté e cila ndodhej né dosje. Vec késaj, éshté pér t’u nénvizuar fakti se Gjykata e Apelit Shkodér,
ndérsa né fagen 3 té vendimit e konsideron kontratén e vitit 1993 té falsifikuar e t& pavlefshme, né
fagen 4 té po kétij vendimi vlerén e objektit, sipas késaj kontrate, e pérdor pér té rrézuar pretendimin e
kérkuesit pér vlerén e padisé. Sé fundi, gjykata e apelit e arsyeton kété pjesé té vendimit haptazi né
kundérshtim me nenet 65 e 69 té Kodit té Procedurés Civile, sipas té cilave vlera e padisé llogaritet né
momentin e paragitjes sé saj né gjykaté dhe se kjo vleré pércaktohet nga vlera né treg e pronés.

Né pérfundim, Gjykata Kushtetuese, duke marré parasysh vlerat e objekteve té pércaktuara gé
para 10 vjetésh, indeksimin financiar té ndodhur né kéto vite, si dhe veté pérmasat e konsiderueshme
té objekteve né konflikt, ka krijuar bindjen se né rastin e dhéné nuk ndodhemi para shkeljesh formale
juridike pa pasoja, por para shkeljesh, riparimi i té cilave do té realizojé gjykimin e céshtjes né
pérputhje me nenin 42 té Kushtetutés dhe nenin 6 t& Konventés Europiane pér té Drejtat e Njeriut, nga
njé gjykaté kompetente.

Pérsa i pérket shkageve té tjera té ngritura nga kérkuesi, Gjykata Kushtetuese rezervon té
shprehé piképamjen e saj, me géllim gé t& mos ndikojé né rigjykimin gé do t’i béhet ¢éshtjes né térési,

duke filluar nga Gjykata e Rrethit Gjyqgésor Shkodér. Eshté ajo gjykaté gé vec pércaktimit té vlerés
konkrete té objekteve do té formojé ndérgjygésiné né pérputhje me ligjin, do té gjykojé edhe pér
ekzistencén ose jo té gjésé sé gjykuar, etj.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 72 dhe 77 té ligjit
nr.8577, daté 10.02.2000 “Pér organizimin dhe funksionimin e Gjykatés Kushtetuese té Republikés sé
Shqipérisé”, njézéri,

VENDOSI:

- Shfugizimin si té papajtueshém me Kushtetutén té vendimeve nr.559, daté 13.04.2004 té
Gjykatés sé Rrethit Gjygésor Shkodér, nr.234, daté 17.11.2004 té Gjykatés sé Apelit Shkodér dhe
nr.1159, daté 08.07.2005 té Kolegjit Civil t& Gjykatés sé Larté.

- Dérgimin e ¢éshtjes pér rigjykim né Gjykatén e Rrethit Gjygésor Shkodér.

- Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

VENDIM
Nr.13, daté 18.5.2006
NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergj Sauli Kryetar i Gjykatés Kushtetuese
Alfred Karamucgo Anétar i “ “
Fehmi Abdiu Anétar i “ “
Kristofor Pegi Anétar i “ “
Kujtim Puto Anétar i “ “
Vijollca Mecaj Anétare e “ “
Xhezair Zaganjori Anétar i “ “
Petrit Pllogi Anétar i “ “
Sokol Sadushi Anétar i “ “

me sekretare Arbenka Lalica, né daté 20.02.2006, mori né shgyrtim né seancé gjygésore me
dyer té hapura ¢éshtjen me nr.15 Akti gé i pérket:

KERKUES: XHEMAL KODRA, pérfagésuar nga avokat Argile Nini, me prokuré.

SUBJEKTE TE INTERESUARA: TRASHEGIMTARET E ISLAM AGES

1. ZENEL AGA, pérfagésuar nga avokat Gjergj Papuli, me prokuré.

2. HANE, KASEM, FATIME, DRITA, LUMTURI, METIJE, SILVANA, SHANE E NADIRE
AGA, né mungesé.

3. KOMISIONI | KTHIMIT DHE KOMPENSIMIT TE PRONAVE, né mungesé

OBJEKTI: Shfugizimi si antikushtetues i vendimeve nr.4357, daté 05.11.2002 té Gjykatés sé
Rrethit Gjygésor Tirané, nr.600, daté 13.05.2003 té Gjykatés sé Apelit Tirané dhe nr.974, daté
07.05.2004 té Kolegjit Civil té Gjykatés sé Larté.

Kérkuesi pretendon se gjykatat i kané cenuar té drejtén pér njé proces té rregullt ligjor, duke
arsyetuar né kéto drejtime kryesore:

Sé pari, ¢éshtja nuk éshté shqyrtuar nga njé gjykaté kompetente dhe e parashikuar me ligj, por
éshté gjykuar me gjyqtar té€ vetém dhe jo me njé trup gjykues. Gjykata nuk ka caktuar ekspert pér té

pércaktuar vlerén e padisé, ndérkohé gé kérkuesi e ka bazuar pretendimin e tij né njé akt ekspertimi
privat, sipas té cilit vlera e objektit té padisé kalon shumén 10 milioné leké.

Sé dyti, gjykata e shkallés sé paré nuk ka krijuar drejt ndérgjygésing, sepse nuk ka béré
zévendésimin procedural té palés sé paditur qé ka vdekur me trashégimtarét ligjor sipas déshmisé sé
trashégimisé, por sipas certifikatés sé lindjes.

Sé treti, gjykata e apelit megjithése, sipas kérkuesit, ka ricelur hetimin gjyqésor pér té thirrur
né proces pronaren e objekteve mbi truall, me cilésiné e palés sé paditur, ajo nuk e ka plotésuar kété
detyrim ligjor.

Sé katérti, Gjykata e Larté nuk e ka kaluar ¢éshtjen né seancé, ndérkohé gé problemi ligjor
ndérmjet té tjerave ka gené kolizioni ndérmjet ligjit “Pér tokén” dhe ligjit “Pér kthimin dhe
kompensimin e pronave”.

GJYKATA KUSHTETUESE,

pasi dégjoi relatorin e céshtjes Sokol Sadushi, pérfagésuesit e kérkuesit, té subjektit té
interesuar dhe shqyrtoi ¢éshtjen né térési,

VEREN:

Gjykata e Rrethit Gjygésor Tirané, me vendimin nr.4357, daté 05.11.2002, né ¢éshtjen me
objekt “Anulim té vendimit t€ komisionit té kthimit dhe kompensimit t& pronave” dhe objekt
kundérpadie “lirim e dorézim sendi”, ka rrézuar padiné e kérkuesit dhe ka pranuar kundérpadiné pér té
liruar e dorézuar sipérfagen e truallit prej 4000 m?.

Gjykata e Apelit Tirané ka Iéné né fugi vendimin e gjykatés sé rrethit gjygésor dhe Kolegji
Civil i Gjykatés sé Larté, né dhomeén e késhillimit, ka vendosur mospranimin e rekursit.

Té gjitha pretendimet e parashtruara nga kérkuesi, Gjykata Kushtetuese i analizon né drejtim
té ndikimit té drejtpérdrejté gé ato mund té kené sjellé né cenimin ose jo té té drejtés pér njé proces té
rregullt ligjor, né kuptim té nenit 42 té Kushtetutés sé Republikés sé Shqipérisé.

Gjykata Kushtetuese ¢cmon se pretendimi i kérkuesit pér tejkalim té kufirit ligjor té vlerés sé
padisé, parashikuar nga neni 35 i Kodit té Procedurés Civile, arsye kjo qé detyronte gjykatén té
shqyrtonte céshtjen me njé trup gjykues prej tre gjyqtarésh, nuk é&shté i drejté nga piképamja
Kushtetuese.

Céshtjen né shqyrtim, gjykata e rrethit gjygésor e ka gjykuar me njé gjyqtar té vetém. Kodi i
Procedurés Civile ka parashikuar si njé kusht thelbésor pér pérbérjen e rregullt té trupit gjykues, vlerén
né leké té aktit administrativ gé kundérshtohet. Pércaktimi i vlerés sé padisé, né rastet e kundérshtimit
té paligjshmérisé sé akteve administrative, pérbén njékohésisht njé element esencial pér té konkluduar
mbi gjykatén kompetente. Gjykata Kushtetuese ¢mon se mosrespektimi nga ana e gjyqgtarit té vetém,
né momentin e paraqgitjes sé padisé, té kétij rregulli procedural gé kérkon zhvillimi normal i njé
procesi gjykimi, mund té sjellé cenimin e elementit thelbésor kushtetues gé lidhet me gjykatén
kompetente.

Por nga dosja gjygésore rezulton se gjykata e rrethit gjygésor dhe né vecanti gjykata e apelit e
kané shqyrtuar kété pretendim té kérkuesit dhe ia kané refuzuar si té pabazuar. Késhtu, nga
procesverbali i seancés gjyqgésore té zhvilluar né gjykatén e rrethit gjygésor rezulton se ekspertét i jané
pérgjigjur pyetjes sé gjykatés pér gmimin e truallit, objekt gjykimi, duke pércaktuar vlerén e objektit t&
padisé nén kufirin gé parashikon ligji. Kété pretendim té kérkuesit e ka analizuar gjykata e apelit né
vendimin e saj, duke evidentuar se nuk e kalon kufirin ligjor, pasi gjykata e rrethit gjygésor e ka
llogaritur vierén e objektit té padisé, e cila arrin shumén 6 milioné leké, me eksperté.

Né rastin konkret, pércaktimi saktésisht i vlerés sé padisg, né raport me kufirin ligjor prej 10
milioné leké, gé parashikon neni 35 i Kodit t& Procedurés Civile, éshté njé ¢éshtje té provuari gé ka
dalé gjaté gjykimit né fakt té céshtjes dhe, si i tillé, nuk mund té rivlerésohet ndryshe nga Gjykata
Kushtetuese.

Né kéto kushte, bérja e njé analize apo vlerésimi té ri nga ana e Gjykatés Kushtetuese té njé
prove té administruar né dosjen gjyqgésore, gé né rastin konkret lidhet me pérgjigjen e ekspertéve né
seancé gjygésore mbi vlerén e objektit t& padisé, do ta deformonte procesin kushtetues dhe do ta
shndérronte até né njé proces gjykimi té zakonshém. Mbi kété analizé, Gjykata Kushtetuese ¢mon se

kérkuesi nuk provon se procesi gjygésor ka gené i parregullt nga piképamja kushtetuese.

Pretendimi tjetér i kérkuesit pér parregullsiné e procesit gjygésor, pér shkak té mosthirrjes né
gjykim té trashégimtaréve ligjoré sipas déshmisé sé trashégimisé apo té personave té tjeré té paditur,
nuk éshté i drejté. Gjykata Kushtetuese vleréson se ky pretendim duhet analizuar né aspektin e lidhjes
sé drejtpérdrejté qé ka ekzistenca e shkeljes ligjore me veté kérkuesin, si dhe té ndikimit gé kjo shkelje
mund té keté sjellé mbi ecuriné e procesit gjygésor. Ky pretendim nuk lidhet me elementet thelbésore
qé kérkon e drejta pér njé proces té rregullt ligjor.

Kuptimi i késaj té drejte éshté analizuar gjerésisht né shumé vendime té Gjykatés Kushtetuese,
si dhe té jurisprudencés sé Gjykatés Europiane pér té Drejtat e Njeriut. Moskrijimi i drejté i
ndérgjyqésisé gé lidhet me parimin e kontradiktoritetit né gjykim, si dhe i barazisé sé arméve, éshté
konsideruar nga jurisprudenca shkelje e standardeve, kur ankuesit i éshté cenuar drejtpérdrejt e drejta
pér njé proces té rregullt ligjor gé parashikon Kushtetuta e Republikés sé Shqipérisé dhe Konventa
Europiane pér té Drejtat e Njeriut.

Mosprania né gjykim e personave qé&, sipas kérkuesit, duhej té thirreshin si té paditur, si dhe
zhvillimi i gjykimit né mungesé té tyre, nuk pérbéjné njé pretendim kushtetues né kuptim té sé drejtés
pér njé proces té rregullt ligjor, pér arsye se ai i ka pasur té gjitha mundésité té ushtrojé té drejtat e tij
né kété gjykim.

Edhe pretendimi tjetér i kérkuesit qé lidhet me parregullsiné e procesit gjyqgésor né Gjykatén e
Larté pér shkak té mosshqytimit té céshtjes né seancé gjygésore, por né dhomén e késhillimit, nuk
argumentohet né dimensionin kushtetues gé kérkon e drejta pér njé proces té rregullt ligjor.

Né kéto kushte, Gjykata Kushtetuese arrin né pérfundimin se kérkesa e paragitur nga kérkuesi
éshté e pabazuar, né kuptim té nenit 42 t& Kushtetutés sé Republikés t& Shqipérisé, dhe pér rrjedhojé
duhet rrézuar.

PER KETO ARSYE,

Gjykata Kushtetuese e Republikés sé Shqipérisé, duke u bazuar né nenet 131, shkronja “f”,
134, pika 1, shkronja “g” té Kushtetutés, si dhe né nenet 72 e 77 té ligjit nr.8577, daté 10.02.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”, me shumicé
votash,

VENDOSI:

- Rrézimin e kérkesés.
Ky vendim éshté pérfundimtar, i formés sé preré dhe hyn né fugi ditén e botimit né Fletoren
Zyrtare.

MENDIMI | PAKICES

Jam kundér géndrimit té shumicés gé ka vendosur pér rrézimin e kérkesés sé kérkuesit.

Kérkuesi Xhemal Kodra ka kérkuar shfugizimin si antikushtetues té vendimeve nr.4357, daté
05.11.2002 té Gjykatés sé Rrethit Gjygésor Tirang, nr.600, daté 13.05.2003 té Gjykatés sé& Apelit
Tirané dhe nr.974, daté 07.05.2004 té Kolegjit Civil té Gjykatés sé Larté.

Ai ka pretenduar se gjykatat i kané cenuar té drejtén pér njé proces té rregullt ligjor, sepse
céshtja éshté gjykuar nga njé gjykaté jo kompetente, nga njé gjyqtar né vend gé té gjykohej nga njé
gjykaté e pérbéré nga tre gjyqtaré; se nuk éshté formuar drejt ndérgjygésia e se nga Gjykata e Larté
nuk jané vlerésuar si duhet problemet e réndésishme ligjore té parashikuara né rekursin e paragitur
pre;j tij.

Gjaté shgyrtimit té ¢éshtjes éshté konstatuar se kérkuesit, gé né fillim té hetimit gjygésor, ka
paragitur pretendimin se kérkesa e tij duhej té gjykohej nga njé gjykaté e pérbéré nga tre gjyqtaré,
sepse sipas tij, objekti i padisé éshté mbi 10 milioné leké. Vec késaj, kérkuesi, né mbéshtetje té
pretendimeve té tij, i ka paragitur gjykatés njé akt ekspertimi té kryer né ményré private, me té cilin
vértetonte se vlera e padisé ishte 37 milioné leké.

Né kundérshtim me sa éshté pretenduar nga kérkuesi, gjykata nuk ka pranuar pér té béré

ekspertizé pér kété problem, i cili duhej zgjidhur né fillim té shqyrtimit té gjykimit. Gjykata ka
urdhéruar kryerjen e ekspertimit né pérfundim té gjykimit té ¢éshtjes, por dhe atéheré nuk i ka pyetur
ekspertét pér vlerén e objektit gé ishte kontestuar gé né fillim té gjykimit. Pér kété pretendim me
réndési pér céshtjen né gjykim, krejt rastésisht gjykata né seancé ka pyetur ekspertét né lidhje dhe me
vlerén e objektit dhe ata jané shprehur se vlera ishte nén 10 milion leké.

Duke vepruar né kété ményré, gjykata e rrethit gjygésor ka vepruar né kundérshtim me
pérmbajtjen e dispozitave té Kodit t& Procedurés Civile né lidhje me gjykatén kompetente sepse:

Sipas nenit 65 té kétij Kodi, vlera e padisé llogaritet né momentin e paragitjes sé saj né
gjykaté; ndérsa sipas nenit 69 té tij, kur kérkohet njé proné e paluajtshme, vlera e padisé pércaktohet
nga vlera né treg e pronés gé kérkohet.

Ndryshe nga sa parashikojné kéto dispozita, gjykata jo vetém gé nuk ka zgjidhur kété problem
né fillim, por nuk ka pranuar as té verifikojé pretendimin e parashtruar nga kérkuesi gjaté gjykimit. Né
kété ményré ajo ka vepruar né kundérshtim edhe me pérmbajtjen e nenit 59 té Kodit té Procedurés
Civile, sipas té cilit gjykata né ¢do fazé té gjykimit, qofté dhe kryesisht, merr né shqyrtim juridiksionin
apo kompetencén e saj, si dhe té nenit 61 té tij, qé pércakton se gjykata, kur konstaton gé nuk éshté
kompetente pér gjykimin e ¢éshtjes, kryesisht ose me kérkesén e paléve, vendos moskompetencén e
saj dhe i dérgon aktet né gjykatén kompetente.

Sipas kétyre dispozitave, pér saktésimin e vlerés sé padisé e pér pércaktimin e gjykatés
kompetente, kané detyrimet e tyre vecmas si pala gé paraget kérkesépading, ashtu dhe gjykata sé cilés
i paragitet kérkesépadia. Sipas mendimit tim, kété detyrim duhet ta pérmbushé pala gé paraget
kérkesén, por nése ajo nuk e realizon até si duhet, gjykata duhet té luaj rol aktiv pér té pércaktuar
vlerén e padisé, pasi me té éshté i lidhur ngushté problemi i gjykatés kompetente. Pra, gjykata nuk
duhet té jeté indiferente e ta lidhé kété problem té réndésishém vetém me disponibilitetin e kérkuesit
apo dhe té paléve.

Pér kéto arsye, mendoj se gjykata e rrethit gjygésor ka vepruar né kundérshtim me kérkesat e
Kodit té Procedurés Civile pér kété problem dhe gjykata e apelit, pa shkage té pérligjura, éshté pajtuar
me kété géndrim; ndérsa Gjykata e Larté, kété pretendim té réndésishém me karakter ligjor nuk e ka
vlerésuar si shkak pér ta kaluar ¢éshtjen pér gjykim. Né kéto rrethana, kérkesa duhej pranuar.

ANETAR
F. Abdiu

